
ADMINISTRACION LOCAL

MUNICIPAL
VALDOVINO

Aprobacion definitiva de modificacién da Ordenanza municipal SAF
ANUNCIO

O Pleno da Corporacién do concello de Valdovifio en sesién que celebrou o 15 de abril de 2016, aprobou inicialmente
modificar a Ordenanza municipal do Servizo de Axuda no Fogar. O expediente someteuse a informacién publica, mediante
anuncio no BOP n.° 92 de 16 de maio/2016, e no Taboleiro de anuncios do Concello por prazo de 30 dias habiles. Ao non
terse presentado reclamacions durante o periodo de exposicidon publica, entendese definitivamente aprobado o acordo de
modificacion e procedese a publicacién do texto integro da ordenanza a efectos da sua entrada en vigor.

“ORDENANZA MUNICIPAL DO SERVIZO DE AXUDA NO FOGAR DO CONCELLO DE VALDOVINO

EXPOSICION DE MOTIVOS

A Lei 7/1985, de 2 de abiril, reguladora das bases de Réxime Local (BOE n.° 80, do 3 de abril de 1985), establece
no seu artigo 25.2 k) que os concellos exerceran, en todo caso, competencias nos termos da lexislacion do Estado e das
Comunicades Auténomas en materia de prestacion de servizos sociais e de promocion e reinsercién social.

A Lei 13/2008, de 3 de decembro, de servizos sociais de Galicia, regula o dereito de todas as persoas aos servizos
sociais, correspondéndolles, aos poderes publicos, garantir este dereito, posibilitando asi que as liberdades e igualdades
entre individuos sexan reais e efectivas, tal e como consagra a propia Constitucion Espaiola.

A Lei 13/2008, de 3 de decembro, de servizos sociais de Galicia, establece no seu capitulo Il, o catadlogo de servizos
sociais, onde define o servizo de axuda no fogar coma un servizo consistente en ofrecerlles un conxunto de atenciéns as
persoas ou familias no seu propio domicilio, para facilitar o seu desenvolvemento e permanencia no seu contorno habitual.
Esta mesma lei establece no seu artigo 11.f) que é funcién dos servizos sociais comunitarios basicos a xestiéon da axuda
no fogar.

Coa entrada en vigor da Lei 39/2006, de 14 de decembro, de Promocién da Autonomia Persoal e Atencion as persoas
en situacion de dependencia, asi como a normativa estatal e galega que a desenvolve, fixose necesario establecer un
novo marco regulador de caracter basico dos contidos, formas de prestacion e aspectos procedimentais e organizativos de
axuda no fogar de maneira que coa aprobacion da Orde do 22 de xaneiro de 2009 pola que se regula o servizo de axuda
no fogar, se estableceron pautas de caracter xeral para asegurar un nivel equitativo de atencién a todas as persoas que
tinan limitada a sua autonomia persoal.

O Decreto 254/2011, do 23 de decembro, polo que se regula o réxime de rexistro, autorizacién, acreditacion e a
inspeccién dos servizos sociais en Galicia, establece no seu artigo 7. b) como requisito xeral dos centros e programas de
servizos sociais, dispofer dunhas normas de funcionamento, visadas polo 6rgano competente, en materia de autorizacién
e inspeccion de servizos sociais, da Xunta de Galicia, que garanta o respecto ao dereito das persoas usuarias e establezan
as condiciéns de prestacion e desenvolvemento dos servizos.

Coa aprobacion e publicacién do Decreto 99/2012, do 16 de marzo, polo que se regulan 0s servizos sociais comuni-
tarios e o seu financiamento, faise necesario adaptar a normativa municipal existente en materia de axuda no fogar co fin
de dar cumprimento ao establecido na disposicién derradeira primeira do citado decreto.

O Decreto 149/2013, do 5 de setembro, polo que se define a carteira de servizos sociais para a promocién da autono-
mia persoal e a atencion as persoas en situacién de dependencia e se determina o sistema de participacion das persoas
usuarias no financiamento do seu custo, dalle unha nova redaccion aos artigos 14.2, 59 e 61 do Decreto 99/2012, do 16
de marzo, polo que se regulan os servizos sociais comunitarios e o seu financiamento, polo que se fai necesario adaptar a
normativa municipal existente en materia de axuda no fogar ao establecido nos mencionados artigos.

En consecuencia e coa finalidade de garantir unha equidade, calidade e intensidade homoxéneas nos tipos de aten-
cién e os criterios de participacion econémica das persoas usuarias, o Concello de Valdovifo, de conformidade co marco

normativo referenciado que confire aos concellos a potestade regulamentaria, e de autoorganizacion dentro da esfera das
slas competencias, regula os requisitos e condiciéns da prestacion do servizo de axuda no fogar municipal, a través da
presente ordenanza.

CAPITULO 1.-DISPOSICIONS XERAIS

Artigo 1.°.-Obxecto.

E obxecto desta ordenanza a regulacién do servizo de axuda no fogar desenvolvido polo concello de Valdovifio.

Artigo 2.°.~Ambito de aplicacion.

0 establecido nesta ordenanza é de aplicacion ao servizo de axuda no fogar que se desenvolve no concello de Valdovino.
Artigo 3.°.-Natureza, definicion e obxectivos do servizo.

1. O servizo de axuda no fogar € un servizo publico de caracter local, consistente en ofrecer un conxunto de atencions
as persoas ou unidades de convivencia no propio domicilio, para facilitar o seu desenvolvemento e a permanencia no seu
contorno habitual.

2. 0 servizo de axuda no fogar podera prestarse, a calquera persoa ou unidade de convivencia, para as cales, de acor-
do coa valoracion técnica correspondente, supofna un recurso idéneo de atencién. De xeito particular, o servizo atendera
persoas maiores con déficits de autonomia e persoas con discapacidade, especialmente cando carezan de apoio persoal
no seu medio inmediato.

3. O servizo de axuda no fogar ten por obxecto prestar un conxunto de atenciéns &s persoas no seu domicilio, dende
unha perspectiva integral e normalizadora, naquelas situacions en que tefan limitada a sua autonomia persoal ou nos
casos de desestructuracion familiar.

Son obxectivos do servizo de axuda no fogar:
Mellorar a calidade de vida das persoas usuarias.
— Posibilitar a permanencia das persoas no seu contorno de convivencia habitual.
— Favorecer e potenciar a autonomia persoal no propio domicilio.
— Manter, mellorar e recuperar as redes de relacién familiar e social.
— Previr situacions de dependencia ou exclusién social.
— Retardar ou evitar a institucionalizacion.
— Reforzar a solidariedade e potenciar o voluntariado social.
Artigo 4.°.-Contido do servizo e tipos de atencions.

1. De conformidade coa valoracién técnica realizada en cada caso polos servizos sociais, no marco do servizo de axuda
no fogar poderan prestarse os seguintes tipos de atencion de caracter basico:

a) Atenciéns de caracter persoal na realizacion das actividades basicas da vida diaria, tales como:
— Asistencia para levantarse e deitarse.
— Tarefas de coidado e hixiene persoal, asi como para vestirse.
— Control do réxime alimentario e axuda, se é o caso, para alimentarse.
— Supervisién, cando proceda, das rutinas de administracion de medicamentos prescritas por facultativos.
— Apoio para cambios posturais, mobilizaciéns, orientacion espacio-temporal.
— Apoio a persoas afectadas por problemas de incontinencia.
— QOutras tarefas para favorecer a atencion integral da persoa usuaria.
b) Acompanamento persoal na realizacion doutras actividades complementarias:
— Seguimento das intervencions realizadas polo sistema sanitario.
— Apoio en tramites urxentes de caracter administrativo, xudicial e similares.
c) Atencién das necesidades de caracter doméstico e da vivenda, tales como:

— Limpeza e mantemento da hixiene e salubridade da vivenda.

— Compra de alimentos e outros productos de uso comdun.

— Preparacion dos alimentos.

— Lavado e coidado das pezas de vestir, asi como do enxoval doméstico.
— Apoio a unidade familiar.

— Coidados e mantemento basico da vivenda.

Este tipo de atencién podera ser facilitado en parte, se é o caso, por programas especificos de lavandaria ou alimen-
tacion a domicilio.

d) Atenciéns de caracter psicosocial e educativo: intervenciéns técnico-profesionais formativas e de apoio ao desen-
volvemento das capacidades persoais, a afectividade, a convivencia e a integracién na comunidade asi como & mellora da
estructuracion familiar.

2. Con caracter complementario, unha vez garantido o nivel basico de atencion, o servizo de axuda no fogar podera
incorporar, entre outros, as seguintes actuacions e servizos:

a) Actividades de acompainamento, socializacion e desenvolvemento de habitos saudables.

b) Servizo de préstamo de axudas técnicas para persoas en situacién de dependencia ou dependencia temporal.
Para estes efectos enténdese por axuda técnica calquera produto, dispositivo, equipamento, instrumento, tecnoloxia ou
software, fabricado especialmente ou disporible no mercado, para previr, compensar, controlar, mitigar ou neutralizar defi-
ciencias ou limitaciéns na actividade e restricciéns na participacién social das persoas.

c) Prestacion de atencion a distancia mediante dispositivos de teleseguimento, teleasistencia e similares.
d) Adaptaciéns funcionais do fogar.

e) Servizo de podoloxia.

f) Servizo de fisioterapia.

3. Poderan integrarse, ademais, dentro do servizo de axuda no fogar, determinadas atencions e actividades que se
desenvolvan féra do marco do domicilio da persoa usuaria, sempre que, de acordo coa prescricion técnica sobre o contido
do servizo, incidan de maneira significativa na posibilidade de permanencia no fogar e na mellora da autonomia e calidade
de vida.

4. En todo caso, as atencions prestadas teran un caracter de reforzo e non substitutivo das propias capacidades da
persoa usuaria ou doutras persoas do seu contorno inmediato, de maneira que se falicite e promova a sua autonomia.

5. En ningun caso poderan formar parte das actuacions desenvolvidas polo servizo:

— A realizacion de actividades domésticas, que non fosen incluidas no proxecto de intervencién e no acordo de
servizo.

— Actuacioéns, que polo seu caracter sanitaria, deban en todo caso, ser realizadas por persoal facultativo.
Artigo 5.°.-Persoas destinatarias.

1. O servizo de axuda no fogar estara aberto a todas as persoas ou unidades de convivencia para as que, de acordo
coa valoracion técnica correspondente, supona un recurso idéneo de atencién. De xeito particular, o servizo atendera per-
soas maiores con déficits de autonomia e persoas con discapacidade, especialmente cando carezan de apoio persoal no
seu contorno inmediato, asi como fogares con menores, en que se observe a necesidade dunha intervencién de caracter
socioeducativo. Tamén podera dar unha resposta preventiva e socializadora a diversas situacions de familias en risco de
exclusién social.

2. En todo caso, darase prioridade de acceso ao servizo ds persoas que tenan un dereito recofiecido de atencién dentro
do sistema de autonomia e atencidén & dependencia.

3. As persoas destinatarias que soliciten o servizo de axuda no fogar polo sistema de libre concurrencia, deberan estar
empadroadas no concello de Valdovino.

Artigo 6.°.-Dereitos das persoas usuarias.

As persoas usuarias do servizo, no marco dos dereitos que con caracter xeral se lle reconecen na lexislacion aplicable
sobre servizos sociais e, se € 0 caso, sobre o procedemento administrativo comun, teran dereito:

1. A seren tratadas co respecto debido a sua dignidade, intimidade e autonomia.

2. A accederen e utilizaren o servizo en condiciéns de igualdade e non discriminacion.

3. A recibiren unha atencioén individualizada e adaptada as sulas necesidades, coa calidade e duracién determinadas
en cada caso.

4. A recibiren unha informacién de xeito axil, suficiente, veraz e comprensible sobre os recursos e as prestacions do
sistema galego de servizos sociais, asi como a que sexan asistidas e orientadas nos tramites necesarios de cara ao seu
acceso aos demais sistemas de benestar social.

5. A teren asignada unha persoa profesional de referencia que actle como interlocutora principal e que asegure a
coherencia da intervencion.

6. A cofieceren a organizacién e o regulamento do servizo.

7. Ao tratamento confidencial dos seus datos, de acordo co disposto na Lei organica 15/1999, do 13 de decembro, de
proteccion de datos de caracter persoal.

8. A coieceren a situacién do seu expediente.

9. A seren informadas, de xeito claro e preciso, sobre a intervencion prevista e elixir libremente, dentro da capacidade
de oferta do sistema e logo da valoracién técnica, o tipo de medidas ou de recursos adecuados para 0 seu caso, asi como
a participar na toma de decisions que modifiquen o proceso de intervencién acordado.

10. A calidade dos servizos recibidos e a presentaren queixas e suxestions & persoa coordinadora do servizo.

11. Ao respecto dos seus dereitos linglisticos, garantindo, en todo caso, o desenvolvemento da actividade do servizo
dende a practica dunha oferta positiva do idioma galego.

12.
Artigo 7.°.-Deberes das persoas usuarias.

As persoas usuarias, no marco dos deberes que con caracter xeral se establecen no artigo 7 da Lei 13/2008, de
servizos sociais de Galicia, e, se é 0 caso, na lexislacién vixente sobre o procedemento administrativo comdn, teran os
seguintes deberes:

1. Cumprir as normas, requisitos e procedementos para o acceso aos diferentes servizos.

2. Facilitar a informacién precisa e veraz sobre as circunstancias determinantes para o acceso e utilizacién dos ser-
vizos, asi como comunicar ao persoal de referencia, os cambios de circunstancias familiares, sociais ou financeiras que
puideran resultar relevantes na asignacion, modificacion, suspension ou extincion das prestacions ou servizos.

3. Cumprir coas condiciéns do servizo, facilitando e colaborando na execucién das tarefas do persoal ao seu cargo e
ponendo & sua disposicion, cando se trate dun servizo realizado no domicilio, os medios materiais necesarios.

4. Colaborar co persoal encargado do seu caso, acudindo as entrevistas programadas, seguindo as orientacions e par-
ticipando no desenvolvemento das actividades incluidas no servizo, centro ou programa en funcién das suas capacidades
€ nos termos acordados en cada caso.

5. Manter unha actitude positiva de colaboracién coas persoas profesionais dos servizos sociais comunitarios, partici-
pando activamente no proceso pautado de mellora, autonomia persoal e insercién social.

6. Facilitar e cooperar no seguimento, avaliacion e inspeccién do servizo.

7. Respectar a dignidade persoal e profesional das persoas que lles presten o servizo, asi como respectar os limites
das suas obrigas laborais.

8. A comunicar, con dez dias de antelacion, en circunstancias ordinarias e previsibles, calquera ausencia temporal que
puidese impedir ou dificultar a execucién dos servizos que, se fose o0 caso, se prestasen no seu domicilio.

Artigo 8 .°.-Deberes dos/as auxiliares de axuda no fogar.

1. O trato sera sempre de respecto, evitando que a confianza coa persoa usuaria e a suta familia interfiran no seu
traballo.

2. Deber de respectar sempre e inescusablemente a intimidade das persoas usuarias e a gardar a debida
confidencialidade.

3. Non acudir ao lugar de traballo acompanado de persoas alleas ao servizo.

4. Non recibir ningun tipo de gratificacion, doazén ou contraprestacién econémica por parte do usuaria/ a do servizo
de axuda no fogar.

5. Axustar as tarefas ao proxecto establecido previamente polo/a técnico/a responsable.

6. Non realizar en ningun caso tarefas domésticas que non foran incluidas no proxecto de intervencion.

7. Non se dispora de chaves de ningun domicilio, salvo casos excepcionais, sempre co consentimento dos servizos
sociais comunitarios e previa autorizacién por escrito da persoa usuaria.

8. Eludir todo conflito persoal coas persoas usuarias e cos restantes membros da unidade de convivencia, informando
expresamente a coordinadora da empresa de SAF e/ ou as traballadoras sociais municipais.

9. En casos de ausencia no posto de traballo as auxiliares deberan ponelo en coiecemento da coordinacién da empre-
sa de SAF a maior brevidade posible ao fin de facilitar a sta substitucién e evitar a non prestacion do servizo as persoas
usuarias do mesmo.

Artigo 9.°.-Causas de extincion e modificacion do servizo.
1. Son causas de extincion do servizo de axuda no fogar, as seguintes:
a) A renuncia da persoa usuaria, mediante solicitude segundo o modelo do ANEXO |

b) Cambio de programa individual de atencidén ou do proxecto de intervencién que implique un cambio de asignacién de
recurso e a sua incompatibilidade co servizo de axuda no fogar.

c) Traslado definitivo da sua residencia a outro concello, mediante solicitude segundo o modelo do ANEXO |

d) Falecemento da persoa usuaria.

e) Incumprimento reiterado dos deberes e obrigas establecidas para as persoas usuarias na prestacion do servizo.
f) A falta reiterada de pagamento do servizo.

g) Desaparicion das causas que motivaron a prestacion do servizo.

2. Ademais, con caracter xeral, a alteracion das circunstancias tidas en conta para a concesién do servizo, podera dar
lugar @ modificacion das condiciéns de prestacién nas que fora concedido inicialmente. Os cambios de circunstancias, en
calquera caso, deberan substanciarse no expediente individual, mediante un novo informe social.

3. Cando se trate dun servizo publico de axuda no fogar, asignado a persoas en situacién de dependencia, na co-
rrespondente resolucion de Programa Individual de Atencion, consonte ao establecido na Orde de 2 de xaneiro de 2012,
de desenvolvemento do Decreto 15/2010, do 4 de febreiro, polo que se regula o procedemento para o reconecemento
do sistema para a Autonomia e Atencién & Dependencia, o procedemento para a elaboracién do Programa Individual de
Atencidn e a organizacion e funcionamento dos 6rganos técnicos competentes, modificado polo Decreto 148/2011,do 7
de xullo, a incoacién por parte da entidade titular do servizo, dun expediente de extincién ou modificacion das condicidéns
de prestacion do servizo, debera notificarse en todo caso ao érgano competente para ditar resolucion de Programa
Individual de Atencidn.

Artigo 10.°.-Causas de suspension temporal do servizo.

Previa solicitude (ANEXO 1), son causa de suspension temporal do servizo, logo de tramitacion do correspondente
expediente e informe razoado do persoal técnico coordinador do servizo, que debera incorporarse ao expediente persoal,
as que seguen:

1. Ausencia temporal do domicilio: neste caso o servizo podera suspenderse por un maximo de tres meses, para as
persoas usuarias de libre concorrencia e por un periodo de dous meses para as persoas usuarias de dependencia, debendo
acreditar a persoa usuaria as causas que motivan a sida ausencia.

2. Modificacién temporal das causas que motivaron a necesidade do servizo: podera suspenderse o servizo en tanto
persista o cambio de circunstancias causantes da suspensioén, coa excepcidon das prazas vinculadas a un dereito exercido
dentro do sistema de autonomia e a atencién a dependencia, suposto no que se estara ao disposto na correspondente
normativa reguladora.

CAPITULO I1.-DA PRESTACION DO SERVIZO

SECCION 1.2.-DISPOSICIONS COMUNS

Artigo 11.°.-Formas de prestacion do servizo.

0 servizo publico de axuda no fogar sera prestado polo concello de Valdovifio ben directamente, ou ben mediante as
diversas modalidades de contratacion da xestion de servizos publicos, regulados na normativa vixente sobre contratos do
sector publico, a través de entidades privadas debidamente autorizadas.

Artigo 12.°.-Requisitos especificos.

1. Existira un profesional de referencia, que actuarda como coordinador do servizo e que debera estar en posesion
dunha cualificacion minima de diplomatura universitaria na area de servizos sociais. No caso de que o nimero de persoas
usuarias sexa menor de 50, o persoal técnico minimo exixible sera de 0,02 profesionais en coémputo de xornada completa
por persoa usuaria. Nos demais casos aplicarase a seguinte taboa:

NUMERO DE PERSOAS USUARIAS PERSOAL TECNICO MiNIMO
50a99 1 técnico titulado a xornada completa
100 a 199 2 técnicos titulados a xornada completa
200 a 399 3 técnicos titulados a xornada completa
Incrementos sucesivos Por cada grupo de 200 persoas usuarias corresponderd un incremento de 1 técnico titulado a xornada completa

2. O persoal que presta atencion directa nos domicilios das persoas usuarias estara formado por auxiliares de axuda
no fogar, que, no caso de prestar o servizo a persoas en situacion de dependencia valorada, deberan estar en posesion
do titulo de formacién profesional de grao medio de atencion sociosanitaria ou equivalente, regulado no Real Decreto
1593/2011, do 4 de novembro, por el que se establece el Titulo de Técnico en Atenciéon a Personas en Situacion de
Dependencia y se fijan sus ensenanzas minimas no Real Decreto 1379/2008, do 1 de agosto, polo que se establecen os
certificados de profesionalidade da familia profesional de servizos socioculturais e a8 comunidade.

3. 0 seguemento da prestacion do servizo nos domicilios das persoas usuarias realizarase polo persoal coordinador,
sempre que as circunstancias o fagan necesario e, como minimo, con caracter bimestral. Da supervision realizada quedara
constancia no correspondente expediente individual. Mediante esta supervision revisarase e axustarase, se fose o caso, o
contido das prestacions expresado no proxecto de intervencidén e no acordo de servizo.

4. 0 Concello de Valdovino, e de ser o caso, a entidade prestadora en réxime privado do servizo, abrird un expediente
por cada persoa usuaria ou por cada unidade de convivencia & que presta o servizo, no cal constara, cando menos:

— Un informe social, asinado por un traballador/a social da entidade titular do servizo.
— Un proxecto de intervencioén, asinado polo técnico responsable, segundo o ANEXO Il desta ordenanza.

— Un acordo de servizo asinado entre o Concello de Valdovino e a persoa usuaria, segundo o ANEXO Il desta
ordenanza.

— Informes de seguemento periddicos, que terdn un caracter bimestral, ou extraordinarios, cando as circunstancias
asi o aconsellen.

En todo caso, o tratamento da informacidn contida nos expedientes, realizarase de acordo coa Lei 15/1999, do 13 de
decembro, de proteccién de datos de caracter persoal.

SECCION 2.2.-DA PRESTACION DO SERVIZO

Artigo 13.°.-Modalidades de acceso ao servizo, organizacion e procedemento.
0 acceso ao servizo de axuda no fogar municipal producirase de acordo co seguinte:

Acceso directo.—O acceso sera prioritario e directo para as persoas que, tendo reconecida unha situacion de depen-
dencia, se lles asigne a axuda no fogar na correspondente resolucién de programa individual de atencién, e consonte a
aplicacion do programa de asignacion de recursos, establecido no titulo Il do Decreto 15/2010, do 4 de febreiro, polo que
se regula o procedemento para o recofiecemento da situacion de dependencia e do dereito as prestacions do sistema
para a autonomia e atencidén & dependencia, o procedemento para a elaboracién do programa individual de atencion e
a organizacion e funcionamento dos érganos técnicos. Para estes efectos, o concello de Valdovifio, cando sexa o caso,
procedera a dar de alta as persoas en agarda, de acordo coa orde de prelacion establecida no programa de asignacion de
recursos. As persoas para as que o programa individual de atencion, determine o servizo de axuda no fogar como recurso
principal ou idéneo teran, en todo caso, preferencia sobre aquelas as que se lles asigne o servizo de axuda no fogar como
respiro do coidador.

Acceso por libre concorrencia.—Para as persoas que non tefan o recofiecemento da situacion de dependencia, ou non
as asista o dereito de acceso efectivo ao catalogo de servizos de atencién a dependencia, segundo o calendario de im-
plantacion que se establece na Lei 39/2006, o acceso ao servizo, logo da prescricion técnica do profesional de referencia
resolverase en réxime de libre concorrencia, segundo o seguinte procedemento:

1. Presentacién da solicitude, segundo o ANEXO |V desta ordenanza, dirixida ao alcalde no Rexistro Municipal do Con-
cello, acompanada da seguinte documentacion:

a) Fotocopia do DNI da persoa beneficiaria do servizo e das persoas que convivan ho mesmo domicilio, de ser o caso.
b) Fotocopia da tarxeta sanitaria da persoa solicitante.

c) Certificado de convivencia.

d) Informe médico ou clinico sobre o seu estado de satde (ANEXO V).

e) Certificado de discapacidade e/ou certificado do grao e nivel de dependencia, de ser o caso.

f) Certificado de n.° de conta (ANEXO VI).

g) Xustificantes de ingresos da persoa solicitante e do resto dos membros da unidade de convivencia:

— Fotocopia da ultima declaracién da renda, ou no seu defecto, certificado de imputacions do IRPF, expedido pola
Axencia Tributaria correspondente.

— Certificados de todos os ingresos procedentes de salarios, pensions, subsidios e outros bens que posuan
— Xustificante de aluguer de vivenda, de ser o caso.
— Autorizacion para a consulta do IRPF (ANEXO VII).
h) Xustificantes de patrimonio de todos os membros da unidade familiar:
— Recibo/s de IBI.

— Saldo/s contas bancarias actualizado a 31 de decembro e documentacion dos vehiculos de tédolos membros da
unidade familiar.

— Autorizacién para a consulta de datos patrimoniais (ANEXO VIII).
i) Calquera outra documentacion que sexa requerida polo/a traballador/a social para a valoraciéon do seu expediente.

As solicitudes incompletas contaran cun prazo de 10 dias para enmendar deficiencias, en caso de non facelo, seran
arquivadas sen mais tramite tal como se establece na lexislacion que regula o procedemento administrativo.

2. As solicitudes presentadas seran valoradas polo/a traballador/a social dos servizos sociais comunitarios do Con-
cello, que, unha vez realizada a correspondente visita domiciliaria, determinara, mediante o informe técnico, a idoneidade
do servizo, asi como a intensidade recomendable para cada caso concreto, tendo en conta todas as circunstancias de
necesidade e a aplicaciéon do baremo establecido a tal fin, segundo ANEXO IX.

3. O/a traballador/a social dos Servizos Sociais comunitarios elaborara un informe-proposta (ANEXO X) que sera
elevado ao 6rgano competente para dictar resolucion. O prazo maximo para resolver sera de tres meses.

No caso de que sexa favorable, a mesma tera a consideracién de alta no servizo. En caso de non existir disponibilidade,
a solicitude pasara a integrarse na lista de agarda, nunha orde de prioridade determinada pola puntuacion que obtivese na
aplicacién do baremo. No caso de empate da puntuacion, atenderase por orde temporal da demanda.

4. Cando concorran circunstancias que aconsellen a intervencion inmediata do servizo, a Alcaldia resolvera o expedien-
te, a vista do informe-proposta do/a traballador/a social. Este informe contera as causas que motiven a tramitacion pola
via de urxencia. O procedemento de urxencia tera validez mentres se mantena a situacion desencadeante. A desaparicion
desta, levara consigo a extincion do servizo e a tramitacion pola via ordinaria.

5. Para o inicio da prestacién do servizo sera requisito previo asinar o acordo de servizo, segundo o modelo establecido
no ANEXO Il desta ordenanza (anexo lll da Orde de 22 de xaneiro de 2009).

6. Anualmente, farase unha revision de todas as persoas beneficiarias do servizo, co fin de comprobar que cumpre as
condicions para a continuidade do mesmo. Para a renovacién anual do servizo, as persoas beneficiarias deberan presentar
a documentacién establecida no apartado a) deste artigo, agas aquela que xa conste no seu expediente individual.

Artigo 14.°.-Lista de espera SAF libre concorrencia.

1. Con caracter xeral, no caso de que o servizo de axuda no fogar non conte con capacidade suficiente para atender
todas as situacions de necesidade, elaborarase unha lista de espera a que se accedera pola orde de puntuacién acadada
nos baremos aplicados.

2. En caso de obter a mesma puntuacion tera prioridade a data mais antiga do rexistro de entrada municipal.

3. En todo caso quedaran en lista de espera aquelas solicitudes que non se poidan cubrir por falta do crédito
orzamentario.

Artigo 15.°.-Desenvolvemento da prestacion do servizo.

1. O prazo de alta no servizo, sera como maximo dunha semana, dende que a persoa usuaria se lle asigna o recurso
dende o Programa de Asignacion de Recursos para as persoas que acceden ao servizo na modalidade de dependencia,
ou dende que se dita resolucién por parte da Alcaldia, para as persoas que acceden ao servizo na modalidade de libre
concorrencia. Para as persoas usuarias as que se lles concede o servizo, pola via de urxencia, o prazo de alta serd como
maximo de dous dias.

2. Previo ao inicio do servizo, o persoal técnico realizard unha avaliacién da situacion e establecerd un consenso coa
persoa usuaria, sobre as actuacions e tarefas a desenvolver no domicilio. Designarase tamén a persoa profesional de
referencia.

3. A asignacién do persoal de atencion directa farase en base ao perfil requerido para cada caso concreto, e realizarase
unha visita domiciliaria para a presentacién do persoal de atencion directa & persoa usuaria.

Se a persoa beneficiaria, rexeita ao/a auxiliar de axuda no fogar que se lle asigna, sen razén suficientemente xustifica-
da, pasara a lista de agarda ata que se lle asigne outro/a auxiliar, sempre que sexa técnicamente posible.

Os cambios no persoal técnico asignado, asi como nos horarios de prestacion do servizo, que deban efectuarse, por
circunstancias de necesidades de organizacion do servizo, comunicaranse a persoa beneficiaria, seguindo en vigor o acordo
asinado.

4. Para o inicio da prestacion do servizo, sera requisito previo, asinar o acordo de servizo, segundo o modelo estable-
cido no ANEXO IIl desta ordenanza.

5. O/a traballador/a social elaborara un proxecto de intervencion, segundo o ANEXO Il desta ordenanza (anexo Il da
Orde do 22 de xaneiro de 2009), que debera conter: dias da semana de atencién, horario concreto no que se desenvolvera
a prestacion, identidade do persoal de atencion directa responsable da execuciéon do proxecto, obxectivos e tarefas a
desempenar no domicilio, e o seguimento efectivo da prestacion no domicilio do usuario, con caracter minimo bimestral.

6. Farase entrega a persoa usuaria, dunha copia da ordenanza municipal de axuda no fogar, debidamente visada polo
6rgano competente asi como do acordo e proxecto do servizo.

7. Asi mesmo, entregarase & persoa usuaria e ao persoal de atencién directa, o documento que contena as tarefas a
desenvolver no domicilio.

8. Informarase as persoas usuarias da existencia dun libro de reclamacions, que estara 4 sua disposicién, para
calquera queixa ou reclamacién. No caso de queixa ou reclamacioén, facilitarase unha copia da queixa a persoa usuaria e
remitirase o orixinal ao servizo de inspeccion no prazo de tres dias, xunto cun informe do caso, segundo establece o artigo
6.i) do Decreto 254/2011, do 23 de decembro, polo que se regula o réxime de rexistro, autorizacion, acreditacion e a
inspeccion dos servizos sociais en Galicia.

9. O departamento de servizos sociais do Concello abrira un expediente por cada persoa usuaria ou por cada unidade
de convivencia a que presta o servizo, no cal constard, cando menos:

— Un informe de avaliacién inicial, asinado polo técnico competente, responsable da coordinacion do servizo de
axuda no fogar.

— Un proxecto de intervencién, asinado polo técnico responsable, segundo o ANEXO Il desta ordenanza (anexo Il da
Orde do 22 de xaneiro de 2009).

— Un acordo de servizo asinado entre o concello de Valdovino e a persoa usuaria, segundo o ANEXO Il desta
ordenanza.

— Informes de seguemento da prestacion nos domicilios das persoas usuarias, que teran, como minimo, un caracter
bimestral, ou extraordinarios, cando as circunstancias asi o aconsellen.

Artigo 16.°.-Intensidade na prestacion do servizo.

A intensidade do servizo determinarase, con caracter xeral, en horas mensuais de atencion, distribuidas en funcién das
necesidades da persoa usuaria e do informe técnico.

1. Intensidade do servizo de dependencia.—A intensidade do servizo de axuda no fogar, para as persoas atendidas no
marco do sistema de autonomia persoal e atencién a dependencia, estara predeterminada no seu programa individualizado
de atencién. A sua aplicacion horaria sera flexible e conforme co proxecto de intervencion, de xeito que, cando menos, se
garanta a cobertura das necesidades de atencién de caracter persoal na realizacion das actividades basicas da vida diaria,
relacionadas no artigo 4.1.° a) da Orde de 22 de xaneiro de 2009, pola que se regula o servizo de axuda no fogar, todos
os dias da semana.

A intensidade do servizo de axuda no fogar para persoas dependentes podera ser reducido a pedimento da persoa
usuaria, ANEXO I.

2. Intensidade do servizo por libre concorrencia.—O tempo de atencién e a periodicidade do servizo determinarase en
cada caso, pola necesidade que presente a persoa, a criterio profesional do técnico responsable do servizo do concello da
Valdovino, que podera modificarse en funcién das variaciéns que se produzan na situacion persoal e familiar baremables,
ou por necesidade da organizacién do servizo.

A franxa horaria preferente para a prestacion do servizo sera de luns a venres en horario de 8.00 horas a 22.00 horas.
De xeito excepcional, e a criterio da traballadora social responsable do servizo de axuda no fogar do concello da Valdovino,
podera prestarse os sabados, domingos e festivos.

Artigo 17.°.-Determinacion da capacidade econémica do sistema de atencién a persoas usuarias da dependencia.

1. A capacidade econ6mica das persoas dependentes, valoradas con dereito recofecido de atencién, mediante o
servizo de axuda no fogar, calcularase de acordo coas normas de valoracion contidas no capitulo Il do titulo Il do Decreto
149/2013, do 5 de setembro, polo que se define a carteira de servizos sociais para a promocién da autonomia persoal e
a atencion as persoas en situacion de dependencia e se determina o sistema de participacion das persoas usuarias no
financiamento do seu custo, observandose as normas de aplicacién a4 materia, vixentes en cada momento, polo 6érgano
competente en materia de servizos sociais da Xunta de Galicia .

2. O resultado do céalculo da capacidade econémica, correspondente as persoas dependentes valoradas con dereito
de atencién recoiiecido no servizo de axuda no fogar, constara na resolucién do plan individualizado de atencién que se
desenvolva en cada caso, de conformidade co que establece o artigo 38 do Decreto 15/2010, do 4 de febreiro, polo que
se regula o procedemento para o reconecemento da situacién de dependencia e do dereito 4s prestaciéns do sistema
para a autonomia e atencion & dependencia, o procedemento para a elaboracion do programa individual de atencion € a
organizacion e funcionamento dos 6rganos técnicos competentes.

3. Estabécese como minimo vital ou contia minima para gastos persoais e quedara integramente a disposicién do seu
perceptor unha contia equivalente ao 49% dos ingresos liquidos percibidos, calculados en cémputo anual.

Garantiraselle a persoa usuaria unha disponibilidade anual minima de 2.653 euros, no suposto de que a persoa usua-
ria traballe nun centro especial de emprego; este importe serd actualizado anualmente consonte a variacioén interanual do
IPREM.

4. Nos ingresos da persoa usuaria non se teran en consideracién como renda a contia das prestaciéns de analoga
natureza e finalidade recollidas no artigo 31 da Lei 39/2006, do 14 de decembro. As ditas prestaciéns sumaranse & contia
calculada de acordo cos criterios de participacion do servizo ata o 100% do custe de referencia do servizo.

Artigo 18.°.-Determinacion da capacidade economica das persoas usuarias doutros servizos que impliquen copagamento.

No servizo de axuda no fogar prestado a persoas ou unidades de convivencia distintas as referidas no artigo anterior,
0 cémputo da capacidade econdémica farase de acordo cos seguintes criterios:

1. Computarase a renda de todas as persoas residentes na mesma unidade de convivencia. Para estes efectos
considérase renda a suma de calquera das modalidades de ingreso a que se refire o artigo 6.2 da Lei 35/2006, do 28 de
novembro, do imposto sobre a renda das persoas fisicas.

2. Computarase, asi mesmo, o patrimonio neto de todas as persoas residentes na unidade de convivencia. Para
estes efectos, enténdese por patrimonio neto o conxunto de bens e dereitos de contido econémico de que sexan
titulares, determinados consonte as regras de valoracion recollidas na Lei 19/1991, do 6 de xufo, do imposto sobre o
patrimonio, con deducién das cargas e gravames de natureza real que dimindan o seu valor, asi como das débedas e
obrigas persoais das cales deba responder. Igualmente, para o cémputo do patrimonio neto deberan terse en conta as
exenciéns que prevé a Lei 19/1991, do 6 de xuno, do imposto sobre o patrimonio, ao respecto da vivenda habitual e
doutros bens e dereitos.

3. A capacidade econémica calcularase sumando todas as rendas computables, modificadas & alza pola suma dun
5% do patrimonio neto en cémputo anual, e dividindo o resultado da dita suma entre o total de persoas que convivan no
fogar.

Artigo 19.°.-Revision anual da taxa do Servizo de Axuda no Fogar pola modalidade de libre concurrencia.

O Concello de Valdovifo, fara unha revision anual para a actualizacion da informacién relativa a capacidade econémica
das persoas usuarias do servizo de axuda no fogar, aplicando a taxa que lle corresponda en funciéon da mesma. No caso de
variar a taxa con respecto ao ano anterior, cobrarase unha vez comprobada a documentaciéon e comunicado ao perceptor
0s cambios.

Para facer dita revision, a persoa usuaria debera presentar a documentacién requirida polo persoal técnico responsable
do servizo do Concello de Valdoviiio, dentro do primeiro mes natural do ano, a fin de comprobar os seus datos econémicos
de xeito actualizado.

Artigo 20.°.-Participacion no financiamento do servizo das persoas dependentes con dereito de atencion recoiecido
como usuarias do servizo de axuda no fogar.

1. No caso de que a capacidade econdmica da persoa usuaria do servizo de axuda no fogar para persoas dependentes
valoradas con dereito de atencién recofecido, sexa igual ou inferior ao indicador publico de rendas a efectos mudiltiples
(IPREM), quedara exenta da obriga de participar no custo do servizo.

2. Nos demais supostos, aplicarase a seguinte taboa, na cal se expresa o copagamento en termos de porcentaxe sobre
a capacidade econdémica da persoa usuaria e en funcion da intensidade do servizo asignado:

GRAO I GRAO Il GRAO Il
Capacidade econémica (referida 6 IPREM) < 20 horas < 45 horas < 70 horas

<6 100% do IPREM 0,00% 0,00% 0,00%
>do 100% e < do 115% do IPREM 4,52% 9,61% 14,70%
>do 115% e < do 125% do IPREM 5,41% 11,50% 17,58%
>do 125% e < do 150% do IPREM 5,55% 11,79% 18,03%
>do 150% e < do 175% do IPREM 5,65% 12,00% 18,35%
>do 175% e < do 200% do IPREM 5,72% 12,16% 18,60%
>do 200% e < do 215% do IPREM 5,81% 12,34% 18,87%
>do 215% e < do 250% do IPREM 6,03% 12,82% 19,61%
>do 250% e < do 300% do IPREM 6,24% 13,26% 20,29%
>do 300% e < do 350% do IPREM 6,42% 13,63% 20,85%
>do 350% e < do 400% do IPREM 6,54% 13,90% 21,25%
>do 400% e < do 450% do IPREM 6,63% 14,09% 21,55%
>do 450% e < do 500% do IPREM 6,70% 14,25% 21,79%
Superior 6 500% do IPREM 6,76% 14,36% 21,97%

(DECRETO 149/2013, do 5 de setembro, polo que se define a carteira de servizos sociais para a promocién da autono-
mia persoal e a atencién as persoas en situacion de dependencia e se determina o sistema de participacion das persoas
usuarias no financiamento do seu custo)

3.-Nos casos en que, por renuncia parcial expresa da persoa beneficiaria ao seu dereito de atencién co nimero de
horas expresadas no PIA, ou cando por tratarse dun suposto de compatibilizacién do SAF con outro servizo ou prestacion
do catalogo as horas reais prestadas de servizo de axuda no fogar sexan inferiores a cantidade expresada en cada columna
da taboa anterior para o grao e nivel correspondente, a cantidade a pagar sera minorada proporcionalmente a diminucion
das horas efectivas de servizo.

4.—En ningun caso, o importe da participacién econdémica que debera ingresar a persoa beneficiaria en concepto de
copagamento, podera exceder o 90% do custo de referencia do servizo prestado.

5.-No caso das atencions e servizos complementarios do nivel basico do servizo de axuda no fogar, prestados as
persoas dependentes valoradas con dereito de atencidon reconecido, para os efectos de facer efectiva a obriga de participar
no custo do servizo por parte das persoas usuarias, aplicarase a seguinte taboa, na cal se expresa a sua participaciéon en
termos de porcentaxe sobre a capacidade econdmica da persoa usuaria e en funcién da intensidade e do tipo de atencion
ou servizo asignado:

GRAO | GRAO Il GRAO 1l
% Canacidade eco- Actividades de Actividades de Actividades de
némi:a (referencia- Adaptacions funcio- | acompafamento, Servizo de prés- | Adaptacion funcio- | acompaiiamento, Servizo de prés- | Adaptacions funcio- | acompaiiamento, Servizo de prés-
da a0 IPREM) nais do fogar, podo- | socializacion e des- | tamo de axudas | nais do fogar, podo- | socializacion e des- | tamo de axudas | nais do fogar, podo- | socializacion e des- | tamo de axudas
Ma loxia, fisioterapia envolvemento de técnicas loxia, fisioterapia envolvemento de técnicas loxia, fisioterapia envolvemento de técnicas
habitos saudables habitos saudahles habitos saudables
<=15 <=28 <=45
100,00% 0,00% 12,87% 13,76% 0,00% 22,73% 24,29% 0,00% 35,51% 37,95%
115,00% 5,98% 13,10% 14,00% 10,56% 23,12% 24,71% 16,50% 36,13% 38,61%
125,00% 7,15% 13,39% 14,31% 12,63% 23,64% 25,26% 19,73% 36,94% 39,47%
150,00% 7,34% 13,52% 14,44% 12,95% 23,87% 25,50% 20,24% 37,29% 39,85%
175,00% 7,47% 13,61% 14,54% 13,18% 24,03% 25,67% 20,60% 37,54% 40,12%
200,00% 7,57% 13,76% 14,70% 13,36% 24,29% 25,96% 20,87% 37,96% 40,56%
215,00% 7,68% 13,83% 14,78% 13,56% 24,42% 26,09% 21,18% 38,16% 40,77%
250,00% 7,98% 13,96% 14,91% 14,09% 24,64% 26,33% 22,01% 38,50% 41,14%
300,00% 8,25% 14,06% 15,02% 14,57% 24,82% 26,52% 22,77% 38,78% 41,44%
350,00% 8,48% 14,16% 15,13% 14,98% 25,00% 26,72% 23,40% 39,07% 41,74%
400,00% 8,65% 14,35% 15,33% 15,27% 25,33% 27,06% 23,85% 39,57% 42,29%
>400,00% 8,77% 14,48% 15,48% 15,48% 25,57% 27,32% 24,19% 39,95% 42,69%

Artigo 21.°.-Participacion das persoas usuarias no financiamento doutros servizos que impliquen copagamento.

1. Para o servizo de axuda no fogar, en réxime de libre concorrencia, para as persoas que non tefian o recofiecemento
da situacion de dependencia, ou non as asista o dereito de acceso efectivo ao catalogo de servizos de atencion a depen-
dencia, segundo o calendario de implantacién que se establece na Lei 39/2006, aplicarase a seguinte taboa que regula
unha progresiva participacion econémica no custo do servizo en base 6 calculo da capacidade econémica per capita, de
acordo co establecido no artigo 17 desta ordenanza.

Capacidade econdmica Participacion no custo do servizo SAF Basico
Menor de 0,80 IPREM 0% 0%
Maior de 0,80 e menor ou igual a 1,00 do IPREM 10%
Maior de 1,00 e menor ou igual a 1,15 do IPREM 12%
Maior de 1,15 e menor ou igual a 1,30 do IPREM 15%
Maior de 1,30 e menor ou igual a 1,50 do IPREM 18%
Maior de 1,50 e menor ou igual a 1,65 do IPREM 20%
Maior de 1,65 e menor ou igual a 1,80 do IPREM 25%
Maior de 1,80 e menor ou igual a 2,00 do IPREM 30%
Maior de 2,00 e menor ou igual a 2,15 do IPREM 40%
Maior de 2,15 e menor ou igual a 2,30 do IPREM 45%
Maior de 2,30 e menor ou igual a 2,50 do IPREM 50%
Maior de 2,50 e menor ou igual a 3,00 do IPREM 60%
Maior de 3,00 e menor ou igual a 3,50 do IPREM 65%
Maior de 3,50 e menor ou igual a 4,00 do IPREM 70%
Maior de 4,00e menor ou igual a 4,50 do IPREM 75%
Maior de 4,50 e menor ou igual a 5,00 do IPREM 80%
Maior de 5,00 e menor ou igual a 5,50 do IPREM 85%
Maior de 5,50 IPREM 90%

2. Sen prexuizo do anterior, poderan establecerse excepcions aos criterios xerais do referido copagamento nos casos
en que a situacion causante da aplicacion do servizo de axuda no fogar sexa unha problematica de desestructuracion
familiar, exclusién social ou pobreza infantil, circunstancia que debera estar debidamente xustificada no correspondente
informe social.

3. En calquera caso, establecerase un limite maximo de participacién econémica das persoas usuarias do 40% da sua
capacidade econémica.

4. A cuantificacién do prezo da hora do servizo determinarase aplicando a porcentaxe correspondente en funcion da sua
capacidade econémica sobro o custo por hora de prestacion do servizo que deba aboar o concello 8 empresa adxudicataria
do mesmo, en funcién do contrato asinado entre as duas partes, e todo elo, polo nimero de horas de prestacién do servizo.

Artigo 22.°.-Afectacion dos ingresos municipais polo copagamento dos servizos.

De conformidade co artigo 56.7 de Lei 13/2008, de servizos sociais de Galicia, en todo caso, os ingresos que recade o
concello de Valdovino, en concepto de achega das persoas usuarias para a sua participacion no custo dos servizos sociais
comunitarios, estaran afectados ao financiamento dos servizos sociais que reciban.

Artigo 23.°.-Da coordinacion coas entidades privadas que atendan a persoas usuarias financiados total ou parcialmente
con fondos publicos.

No caso das entidades privadas que presten o servizo de axuda no fogar, mediante financiamento total ou parcial con
fondos publicos, ou que atendan a persoas usuarias derivadas do sistema de autonomia persoal e atencion a dependencia,
manteran unha coordinacién efectiva cos servizos sociais comunitarios basicos, establecendo un protocolo de comunica-
cién de altas no servizo de cada persoa usuaria, asi como unha copia do correspondente proxecto de intervencién e dos
informes de seguimento, dirixidos aos servizos sociais comunitarios basicos do Concello ou entidade local.

Artigo 24.°.-Obrigados/as ao pagamento.

Estan obrigados ao pagamento do prezo publico regulado nesta ordenanza, as persoas usuarias beneficiarias do
servizo prestado por este Concello as que se refire o artigo 5.

Artigo 25.°.-Nacemento da obriga de pago.

A obriga de pagar os prezos publicos regulados neste acordo regulador, nace, en xeral, dende que se inicie a prestacion
do servizo e debera facerse efectivo de acordo coas seguintes normas de xestién:

1. Os prezos publicos contemplados nesta ordenanza satisfaranse con caracter posterior a prestacion do servizo e con
caracter especifico, durante os primeiros vinte dias do mes seguinte.

2. Por parte do concello e, sobre a base do parte de traballo asinado, elaborarase un recibo individual co importe
correspondente ao servizo prestado no mes anterior, que se remitird a entidade bancaria elixida pola persoa beneficiaria,
para que se efectie o pagamento.

Artigo 26.°.~Infraccions e sancions.

As infraccions e sancions rexeranse, no relativo aos pagos, pola Lei 58/2003, do 17 de decembro, xeral tributaria
e polo Real Decreto 939/2005, do 29 de xullo, polo que se aproba o Regulamento Xeral de Recadacion, e no resto das
materias, polo disposto na Lei 13/2008, de 3 de decembro, de servizos sociais de Galicia.

Artigo 27.°.-Normativa subsidiaria.

0 non expresamente previsto no presente Regulamento, atenderase ao disposto no Decreto 99/2012 da Conselleria
de Traballo e Benestar.

DISPOSICION DERROGATORIA

Esta ordenanza deroga expresamente as ordenanzas anteriores do regulamento de axuda no fogar e calquera outra
disposicion de igual ou inferior rango que sexa contraria 4 mesma.

DISPOSICION DERRADEIRA

Esta ordenanza entrara en vigor ao dia seguinte da sua publicacién no Boletin Oficial da Provincia de A Corufia.”
Valdovifio, 08 de xullo de 2016.

O alcalde

Asdo.: Alberto Gonzalez Fernandez

